
Ich well noch jet vun mingem Opa verzälle, dat wor ne richtge Filou un dä wor su schlemm,
met däm Lege, dä ging och immer zo däm Lügbaum, dä es bekannt en Rudekirche. Dä dät
esu legen un legen un lege, dat se sage däte, wenn dä “Guten Morgen” säht, muss mer
üvverläge, ov  hä nit ald geloge hät. Eimol hät e ming Oma verdötsch gemaht. Ich hatt doch
noch zwei Geschwistercher un eines Dages ging dä zoröck, wor dä bei uns gewäse un verzällt
singer Frau: “Jo, dem Astrid es de Kuckucksuhr op der Kopp gefalle. Dat hät do an däm
Pendel getrocke un do es die däm op der Kopp gefalle.” Un de Oma wor usem Hüüsche, weil
e daach, eetstens dat wör passiert un zweitens, dat Kind wör jetz verletz.” Esu wor minge
Opa. Mer kunnt im nix gläuve, hä wor immer löstig.

